
E 60 tau i muri mai kua mana te ingoa o te tapa 

taone o Hillpark  

Kua ingoa wāhi mana a Hillpark, tētahi tapa taone kei te taha o Manurewa. 

I whakatauhia tēnei e te Minita mō Toitū te Whenua e Hon Damien O’Connor. 

Ko te kōrero a Anselm Haanen, Toihau o te New Zealand Geographic Board Ngā Pou Taunaha o 

Aotearoa, e whakaatu ana te whakatau nei i te hiahia o te nuinga atu o te hapori o te tapa taone.   

Heoi, i te taenga ake o ētahi whakahē maha tonu, ka riro mā Minita O’Connor te whakatau 

whakamutunga.   

Hei tā Mr Haanen, “Mā te whakamana i te ingoa o te tapa taone o Hillpark e whakamihia ai te 

whakamahia auroa o te ingoa i ngā tau e 60 ka taha, ka whakanui anō i tōna motuhaketanga tuku 

iho.”  

“I taunaha ōpakihia ko Hillpark mō te wawaetanga o te tau 1961 ki ‘te puke’, tētahi kāinga i hangaia i 

te 1910 ka hangaia anō i te 1925. E tohu ana anō i te ngahere rākau māori kua tipu mai anō i rāhuitia 

hei papa rēhia”.  

Ko te tapa taone nei kei te taha whakarua o te pokapū o Manurewa, Tāmakimakaurau, kei roto i te 

mana whakahaere o te Poari ā-Rohe o Manurewa i raro i te Kaunihera o Tāmakimakaurau, nā rātou nei 

i tautoko te tono.  

KA MUTU 

 

Mō ngā pātai pāpāho mō te New Zealand Geographic Board whakapā mai ki a 

media@linz.govt.nz me waea mai rānei ki 027 566 5251. 

 

Kōrero tuaroa me ētahi atu kōrero  

E wātea ana ētahi atu kōrero mō ngā tono ingoa e kōrerohia ana i:  https://www.linz.govt.nz/about-

us/what-were-doing/consultation 

 

Ko Ngā Pou Taunaha o Aotearoa New Zealand Geographic Board te mana taunaha o te motu o 

Aotearoa, he mana ka toro ki ōna moutere o waho, ki tōna pūkawa raurarahi me te Ross Dependency 

o te Tiri o te Moana ki te Tonga. He rōpū motuhake ā-ture te NZGB e tautokohia ana e Toitū te 

Whenua.   

He tohu hiranga te ingoa wāhi mō ngā kawenga o te ao hou, o te hītori, o te taha ahurea me ngā uara 

a ngā iwi nā rātou i taunaha. E hira ana hoki te mōhio ki te ingoa tika o tētahi wāhi me tōna wāhi pū 

mō ngā whakapāpātanga me ngā mahi o ia rā, pērā i te hiahia o ngā ratonga whawhati tata kia tere 

tautuhia tētahi wāhi i runga i te mārama me te tika.    

 

Ka kitea ngā ingoa wāhi mana o Aotearoa i te New Zealand Gazetteer. 

 

 

https://gazetteer.linz.govt.nz/

